
   
 
 
 
 
 
 
 

Kavamatkunnin Tuhaqtitaudjutiqhaq 

 

Havagviat Maligaliqijikkut Havaakhatigut Takupkainiq 
 
Aulaqtirvikhaa Ublua:  Apitilirvia 21, 2023 
Nutqarvikhaa Ublua:  Apitilirvia 29, 2023 
Iqaluit, Nunavut 75 sec         
 
Ilauqatigiluhi talvani Havagviani Maligaliqiyitkut!  Nunavut Kavamanga Maligaliqijikkut 
Havagvia aulatitiliqtun havaakhanik qunngiarutingnik Iqalungni uvani Apitilirvia 29, 
2023mi, talvannga 1:00min 4:00mun uvani Aqsarniit Hiniktarvingmi. 

Havagvigut qinirhiavaktuq havagiaqaqtukharnik uuktuqtunik ilaujaami havaqatigijaptikni 
uvani Nunallaani Maligaliqinikkut, Apirhuivingmi, Itiqtauvingmilu. Havagvikput, 
atauttikkut Paliihimatkutlu ukuallu Nunavunmi Maligaliqinikkut Kivgaqtuijit Katimajiit, 
upautiniaqtut uqaqatigilugit havaakhat uuktuutikhanun.  

Havagvikput havaktiqaqtun aulahimaaqtumik, kikliqaqtut, uvalu ikayuutauyut piyakhanik 
havaaghanun pidjutauyut inungnun qayangnautikkut, piyaangnirmun maligaliqinirmun, 
apiqhuiyit auladjutainun, nunallaanun uvalu ihuinaaqtauyunun ikayuutihanik. 

Qaritilugit havaakhaqhiurutit havagiikhimavakhimajangnik havagvikputlu tunihiniaqtut 
maliktakhanik. 

Ihumaguvit Itiqtauviliqijunik, Kuatiliqiyunik Ikayuutikharnik, Nunalaani Maligaliqinikkut, 
Maligaliqinikkut, Maligaliqidjutikharnik Ikayugiaqaqtunik, qailuhi ayuiryumirlutinlu 
quvianaqtunik pidjutiqaqtun havaakhangit Maligaliqiyitkutni!  

Pulaarlugu Nunavut Kavamanga qaritauyakkut pulaarvinga qun'ngiariami takugiami 
titiraqhimayut havaakhat pivikhaqautikhaq uvani https://gov.nu.ca/public-jobs.  

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiuitullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 
 
Tuhaqtipkaijiit 

Tuhaqtipkainikkut Uqarvigijaqhaq: 
 
Peter Varga 
Atugakhanut Tuhagakhanullu Naunaijaiji 
Maligaliqiijitkut 
867-975-6369 
pvarga@gov.nu.ca  

